
 

 “JOURNAL OF SCIENCE-INNOVATIVE  RESEARCH IN 

UZBEKISTAN”  JURNALI 

VOLUME 3, ISSUE 03, 2025. MARCH 

ResearchBib Impact Factor: 9.654/2024            ISSN 2992-8869 

 

 

238 
   
    
  

 

 

 

 

UOʻT: 633.111.1; 631.527.3 

 

DON TARKIBIDAGI GILIADIN OQSILLARINING POLIMORFIZMI  

 

Boysunov Nurzod Bekmurodovish, 

qishloq xoʻjaligi fanlari boʻyicha falsafa doktori (PhD), 

katta ilmiy xodim. 

Jo’rayev Kamoljon Xayrulla o’g’li, 

kichik ilmiy xodim. 

G’aniyev Alisher Meliqul o’g’li, 

kichik ilmiy xodim. 

Janubiy dehqonchilik ilmiy tadqiqot instituti. Qarshi Sh. 

E-mail: nurzod.noysunov@mail.ru  Tel: +998 97 316 55 11. 

ORCID: 0000-0003-2948-7513 

 

Olingan natijalarga koʻra, bugʻdoy navlarining genetik muhiti bugʻdoy 

donining sifat belgilarini namoyon boʻlishiga katta taʼsir koʻrsatadi. Odatda, bitta 

xromosomada yuzaga keluvchi eliminatsiya muhim ahamiyatga ega boʻlgan 

genlarning yoʻqotilishini anglatmaydi, chunki bugʻdoyda gomeologik genomlar 

mavjud hisoblanadi va yoʻqotilgan genetik materialning kompensatsiyalanishi 

gomeologlar hisobiga amalga oshadi. 

Hozirgi vaqtda bugʻdoy navlari va genotiplarini identifikatsiyalash va qayd 

qilish uchun dunyo miqyosida ilmiy markazlarda gliadinlarning elektrofez 

spektrlarini oʻrganishning alohida uslublari ishlab chiqilgan. 

Shu bilan birgalikda, seleksiyada bugʻdoy donining sifat darajasini aniqlash 

uchun yangi va barqaror tavsifdagi oqsil markerlarni aniqlash talab qilinadi. 

Bugʻdoy doni tarkibida nisbatan batafsil oʻrganilgan oqsillar – bu, zahira oqsillari, 

yaʼni gliadin va glyutenin hisoblanadi.  

1-rasm. Gliadin oqsillarining elektroforetik spektri 4 ta zonaga 

ajralalishi. 

Gliadin oqsillarining elektroforetik spektri 4 ta zonaga ajraladi, jumladan ular 

α-, β-, γ- va ω- zonalar bilan belgilangan. Bunda har bir zonada bir qator bandlar 

mavjudligi qayd qilinib, ular asosida nav ichidagi va navlararo farqlanishlar 

belgilanadi. 

 
 

2.2-rasm.  “TURKISTON” navi lektroforegrammasi 

Tajribalarimizda yumshoq bugʻdoyning SHUKRONA,  TURKISTON va 

YAKSART navlarini gliadin oqsillarini elektroforetik spektridagi bandlar soni, 

jadalligi, minor, oʻrtacha faol yoki major guruhlarga ajratgan holda tahlil qilindi. 

Morfologik belgilari boʻyicha taxlil qilinib, alohida nav namunasi sifatida ajratilib 

olingan 3 ta navning elektroforetik spektrlari nazorat sifatida olingan Bezostaya-1 

navining elektroforetik spektriga solishtirma holda tahlil qilinganda bir biridan farq 

qiluvchi 27 xil spektr namoyon boʻldi. Bunda oʻrganilgan nav namunalarning har 

biridan 100 tadan doni tahlil qilinganda 2 ta navda elektroforetik spektrlari bir xil 

ekanligi kuzatilib, ular gliadin oqsillari spektri boʻyicha gomogen ekanligi aniqlandi. 

